
Sjúrður Skaale
Tíðargrein síða 25

Skulu 
øll ganga 
strekk­
marsj?

Marita rasmussen
viðmerking síða 27  

Fylgið 
lívfrøði­
ligu ráð­
gevingini

Tað er at fegnast um, at Bjørn Kalsø 
og umsitingin í Mentamálaráðnum 
umsíðir hava funnið útav, at politiska 
semjan frá 2007 um Kringvarp Føroya 
skal haldast.

Tá var gjørt av politiskt at lýsingar 
í Kringvarpinum skuldu niðurlagast 
og vera burtur púrasta í 2012. Men 
hendan semjan helt ikki. Skiftandi 
landsstýrisfólk í mentamálum hava 
ikki megnað at livað upp til hetta 
lyftið, sum hevur so stóran týdning 
fyri allar føroyskar miðlar. Tað er 
so lætt at fara um, har garðurin er 
lægstur, og tað hava allir mentamála­
ráðharrar gjørt síðani 2007, tá tað snýr 
seg um at útvega Kringvarpi Føroya 
sømulig kor – og so sanniliga eisini 

hinum miðlunum, sum Kringvarp 
Føroya og Mentamálaráðið miðvíst 
hava niðurpínt við at lata ta grovu 
kappingaravlaging fara fram – sum 
við seinasta stuntinum hjá kring­
varpsleiðsluni og kringvarpsstýr­
inum púrasta er farin yvir gevind. 

Fólk hava nú gloymt, at vit eina­
ferð høvdu eitt føroyskt sjónvarp.
Útvarpið er bara eitt poppradio, har 
tann handilsmaður, sum betalir best, 
fær mest, og so verða sendingarnar 
lagdar tilrættis har eftir. Leiðslan 
hevur sjálv boðað frá, sendiflatan 
verður gjørd eftir ynski frá sponsor­
unum.

Eingin politikari við ábyrgd hevur 
higartil megnað at skorið ígjøgnum 

og sagt,  hvat vit skulu hava fyri tað, 
sum vit gjalda fyri.

Væl vita vit, at tað kostar 
nógva at reka eitt kringvarp. Men 
kringvarpsleiðslan veit, tá árið byrj­
ar, hvussu nógvir pengar eru, og so er 
bara at virka út frá tí. Tað skal ikki 
verða upp til handilsmenn at gera 
av, hvat innihaldið í Kringvarpinum 
skal vera!

Í blaðnum fríggjadagin setti Bjørn 
Kalsø orð á boðskapin í ólavsøkurøðu 
løgmans um at tryggja Kringvarp­
inum ein effektivan rakstur, sam­
stundis sum privatu miðlarnir eisini 
skulu hava umstøður at virka.

At frítaka kringvarpsgjaldið fyri 
MVG er ein gongd leið. Hetta gevur 

stovninum 25 prosent meira í kring­
varpsgjaldi, meðan hyggjarin og lurt­
arin ikki skal gjalda meira.

Men kravið er sjálvandi, at ongar 

lýsingar eru í Kringvarpinum. Alt­
ernativið er, at kringvarpsgjaldið 
verður avtikið – ella býtt millum allar 
miðlar. Okkara vón er tó, at tað eisini 
klárnar hjá Kalsø, tá hugsað verður 
um útnbreiðslu av bløðum.

Um hann ikki ger, sum øll onnur 
lond, har postverkið verður stuðlað, 
so fólk kunnu fáa bløð fyri ein rímu­
ligan prís, so verður hann tann menta­
málaráðharrin, ið sat við ábyrgd, tá 
grundarlagið fór undan bløðunum.

Og tað er ikki serliga mentað.

Nú klárnar hjá Bjørn kalsø

– Vit hava ongantíð fingið 
høvi at diskutera býtið av 
sild. Og vit gera ikki annað 
enn at krevja okkara rætt. 
Tað segði ein vælupplagdur 
Jacob Vestergaard, tá hann 
var gestur í Deadline á DR2 í 
gjárkvøldið. 

Evnið var aktuella silda­
stríðið millum ES og Føroyar, 
sum í vikuni førdi við sær, at 
fiskivinnunevndin hjá ES 
samtykti at seta í gildi hand­
ilstiltøk móti Føroyum.

Landsstýrismaðurin í fisk­
ivinnumálum segði seg fara 
koma við prógvum, ið stuðla 
undir føroyska kravið um 

størri part av sildastovninum 
í Norðuratlantshavi. 

– Men tað fara vit at gera, 
tá vit sleppa aftur til samráð­
ingarborðið, segði Jacob Vest­
ergaard.

Hann vildi ikki gera málið 
til ein spurning millum Før­
oyar og Danmark.  

– Aggresivi holdningurin 
og politikkurin úr Brússel 
hevur ført okkum higar. Eg 
skilji væl, at Danmark er í 
einari støðu, har landið ikki 
fær gjørt so nógv. Danmark 
hevur roynt sítt, hevur roynt 
at fáa ein dialog í lag við fisk­
ivinnukommisserin hjá ES, 

men til fánýtis, segði Jacob 
Vestergaard.

Landsstýrismaðurin í 
fiskivinnumálum vísti á, at 
hóast Føroyar og Danmark 
eru í ríkisfelagsskapi, so hava 
Føroyar ikki fyri neyðini at 
rætta seg eftir tí fiskivinn­
upolitikki, sum Danmark er 
noytt til at føra.

– Føroyar hevur valt at 
hava okkara egna fiskivinnu­
politikk. Tað valið tóku vit, tá 
Danmark fór inn í ES á sinni, 
og Føroyar valdu at standa 
uttanfyri, segði Jacob Vest­
ergaard.

Vestergaard í Deadline: 
Vit krevja okkara rætt

Summar Festivalurin bjóð­
ar komandi vikuskiftið 
framførslu við við einari 
týskari og einari føroyskari 
songkvinnu.

Onnur er úr Stuttgart, 
hin er úr Klaksvík, men á 
Summar Festivalinum ber 
til at hoyra tær framføra 
saman.

Asta Højgaard, sum er 
kendur úr Faroe5, og eisini 
hevur sungið í bólkinum 
Quarter To Three, hevur 
búð eina tíð í Týsklandi, og 
tað var har, hon hitti 27 ára 
gomlu Lisu Kaisinger, sum 

umframt at syngja eisini 
spælir gittar og klaver. 

Tær báðar fóru veruliga 
á bylgjulongd tónleikaliga 
og hava arbeitt nógv saman 
um tónleik seinastu tíðina. 
Tær hava havt onkrar 
framførslur í Týsklandi, og 
nú ber til at uppliva tær á 
føroyskum palli fyri fyrstu 
ferð.

Tað verður fríggjakvøld­
ið kl. 19.00, at tær hava 
framførslu á Torginum.

Týskt-føroyskt 
samstarv

Neyvan vil Kalsø vera tann, 
sum kvaldi privatu miðlarnar...


